
CONCURSO CARTEL DA XXXII FESTA DA ANGUÍA E MOSTRA DA CAÑA DO PAÍS 

 

Bases reguladoras para o concurso para o cartel anunciador da XXXII Festa da Anguía e 

Mostra da Caña do País co gallo de fomentar a actividade artística e cultural do 

concello de Valga. 

 

PREÁMBULO 

 

A XXXII Festa da Anguía e Mostra da Caña do País, considerada Ben de Interese de 

Galicia, é a celebración que máis visitantes atrae ao Concello de Valga. Esta festa 

gastronómica enxalza os dous produtos máis destacados do concello, ademais serve de 

escaparate para o turismo e centros hostaleiros locais.  

Por este motivo, e coa intención de contribuír á promoción turística e hostaleira, o 

concello de Valga elabora unhas bases de subvencións para o cartel anunciador da 

XXXII Festa da Anguía e Mostra da Caña do País. 

 

BASES DA CONVOCATORIA EN CONCORRENCIA COMPETITIVA, PARA SUBVENCIONAR O 

CONCURSO PARA O CARTEL ANUNCIADOR DA XXXII FESTA DA ANGUÍA E MOSTRA DA 

CAÑA DO PAÍS DO CONCELLO DE VALGA 

 

1. OBXECTIVO 

 

 O obxectivo das presentes bases é regular as condicións do concurso do cartel 

anunciador da XXXII Festa da Anguía e Mostra da Caña do País. 

 

2. PRESUPOSTO DISPOÑIBLE 

 

 As cantidades destinadas a esta convocatoria serán de: 

  225 euros, en premios, realizándose o gasto con cargo á partida 338.489.00. 

  75 euros, en trofeos, realizándose o gasto con cargo á partida 338.226.09. 

3. CONCORRENCIA COMPETITIVA 

 

 Os premios inherentes a este concurso concederanse en réxime de concorrencia 

competitiva, previo estudo e valoración por parte do xurado. 

 

4. PARTICIPANTES 

 

 Considéranse participantes as persoas físicas que concorran nas condicións 

establecidas nestas bases. 

 

5. EMISIÓN E PAGO DOS PREMIOS 

 

 O concello repartirá o presuposto dispoñible da seguinte maneira: 

 

 1º Premio: 100 euros e trofeo conmemorativo. 

 2º Premio: 75 euros e trofeo conmemorativo. 

 3º Premio: 50 euros e trofeo conmemorativo. 

 

 O concello emitirá uns vales coas respectivas contías económicas. Os vales poderán 

ser trocados no concello de Valga polo seu equivalente económico. 

 Estes vales serán entregados durante os días da celebración da XXXII Festa da 

Anguía e Mostra da Caña do País. 

 

 

6. REQUISITOS PARA A CONDICIÓN DE PARTICIPANTE 

 

 As persoas participantes deberán estar empadroadas no concello de Valga. 

 Non poderán obter a condición de participantes as persoas en quen concorra 

algunha das circunstancias previstas no artigo 13 da Lei 38/2003, de 17 de 

novembro, Xeral de Subvencións. 

 

  

mailto:concello.valga@eidolocal.es


C O N C E L L O  D E  V A L G A       (PONTEVEDRA) 

                -------------------------------------------------------------------------------------------- 

Avda. Coruña, 14 –  36645 VALGA 

986  55 94 56  - 986  55 92 44    Fax.  986  55 94 55 

concello.valga@eidolocal.es                 www.valga.gal 

 
 
 

3 
 

7. CONCURSO  

 

 O concurso rexerase polos seguintes apartados: 

 

 Temática:  

Considéranse de referencia obrigatoria os produtos, anguía e caña, postos en valor 

na festa, ou elementos que sexan esenciais nos procesos de obtención destes 

produtos.  

Ningún elemento representado nas obras pode ser obxecto de discriminación de 

ningunha natureza. 

 

 Formato e soporte: 

As obras presentadas deberán axustarse á medida A3 (297 x 420 mm.) e en 

orientación vertical. Deberán estar elaboradas sobre algún soporte bidimensional 

como lenzo, cartolina, papel... 

Os orixinais levarán obrigatoriamente o escudo oficial do concello de Valga e o texto 

“XXXII FESTA DA ANGUÍA E MOSTRA DA CAÑA DO PAÍS. AGOSTO 20, 21, 26, 27 e 28” 

 

 

 Obras: 

 As obras presentadas deben ser orixinais. 

 Só se poderá presentar unha obra por persoa. 

 As obras non poderán estar asinadas polo autor/a para garantir a 

imparcialidade do concurso. No seu lugar acompañarase dun lema. 

Unha vez publicados os gañadores/as, o autor/a poderá proceder á 

sinatura da obra, se así o considera oportuno, debendo comunicalo 

expresamente no concello no prazo de 48 horas dende a data de 

publicación oficial. 

 

 Técnica: 

Non se establece limitacións de técnicas a empregar, sempre e cando se adapten ao 

establecido en formato e soporte. Ademais, deberán ser pensadas tendo en conta 

que a finalidade é facer impresións dixitais para carteis promocionais da festa. 

8. REQUISITOS E DOCUMENTACIÓN A APORTAR PARA A PARTICIPACIÓN 

 

 Ademais dos requisitos establecidos no artigo anterior, as persoas participantes 

deberán cumprir todos e cada un dos requisitos establecidos no artigo 13 da da Lei 

Xeral de Subvencións. 

 

 As persoas participantes deberán entregar co concello de Valga: 

 

 A obra orixinal, cumprindo cos requisitos expostos nos artigos anteriores. 

 Un sobre pechado identificado co mesmo lema que acompaña á obra. No 

interior xuntarase a ficha de inscrición incorporada nas presentes bases cos 

datos persoais, o enderezo e teléfono de contacto. 

 

9. PRAZO E FORMA DE PRESENTACIÓN DAS SOLICITUDES DE PARTICIPACIÓN 

 

 O prazo de presentación das obras participantes será ata o 10 de agosto de 2022. 

 A publicación das obras premiadas farase pública o 12 de agosto de 2022. 

 A presentación de obras farase a través do rexistro do concello de Valga. 

 

10. CESIÓN DE DEREITOS DE AUTORÍA 

 

 O primeiro premio será o cartel anunciador da XXXII Festa da Anguía e Mostra da 

Caña do País. 

 As obras gañadoras de premio pasarán a ser de propiedade municipal, cedendo 

deste xeito todos os dereitos de autoría.  

 O resto de obras presentadas, poderán ser recuperadas transcorridos 30 días dende 

a publicación oficial das obras premiadas. Transcorrido este prazo, se non se 

retirasen, as obras pasarán a ser de propiedade municipal, podendo facer o concello 

de Valga, o que estime oportuno, incluíndo exposicións ou campañas promocionais. 

  

mailto:concello.valga@eidolocal.es


C O N C E L L O  D E  V A L G A       (PONTEVEDRA) 

                -------------------------------------------------------------------------------------------- 

Avda. Coruña, 14 –  36645 VALGA 

986  55 94 56  - 986  55 92 44    Fax.  986  55 94 55 

concello.valga@eidolocal.es                 www.valga.gal 

 
 
 

5 
 

11. TROCO E VIXENCIA DOS VALES 

 

 Os vales poderán trocarse no concello de Valga polo gañador/a e, de tratarse 

dun/ha menor, o vale será canxeado polo seu tutor/a. 

 Os vales deberán ser trocados a partir do transcurso dunha semana dende a súa 

entrega e quedarán sen vixencia no prazo dun mes dende o inicio do período de 

troco. 

 

12. ÓRGANO COMPETENTE PARA A INSTRUCIÓN E RESOLUCIÓN DA CONVOCATORIA 

 

 O órgano competente para ditar cantos acordos se requiran no procedemento será 

o alcalde do concello de Valga.  

 

13. COMPOSICIÓN E COMPETENCIAS DO XURADO  

 

 Corresponderá ao Xurado do concurso emitir o informe ao que fai referencia o 

artigo 24.4 da Lei 38/2003, de 17 de novembro.  

 

 O Xurado estará composto por: 

 

 Un técnico do Museo da Historia de Valga. 

 O concelleiro de Cultura do concello de Valga. 

 A concelleira de Turismo concello de Valga. 

 Un funcionario do concello de Valga. 

 

 O xurado resérvase o dereito a deixar deserto o concurso baixo os criterios de 

adecuación ao obxectivo do concurso ou á calidade necesaria para a posterior 

dixitalización. 

 As decisións do xurado serán inapelables. 

 

14. INFRACCIÓNS E SANCIÓNS 

 

 O xurado resérvase o dereito de rexeitar calquera obra que considere 

discriminatoria ou que non cumprise cos distintos apartados establecidos nestas 

bases reguladoras.  

15. MODIFICACIÓN DA RESOLUCIÓN 

 

 Calquera alteración das condicións tidas en conta para a concesión dos premios 

dará lugar á modificación da resolución de concesión, de acordo co establecido no 

artigo 19.4 da Lei 38/2003, de 17 de novembro. 

 

16. RÉXIME XURÍDICO 

 

 Ademais do disposto nas presentes bases, a presente convocatoria supeditarase ao 

establecido na Lei 38/2003, de 17 de novembro, Xeral de Subvencións, no Real 

Decreto 887/2015, do 1 de outubro, do Procedemento Administrativo Común das 

Administracións Públicas, na Norma de execución presupostaria que se atope 

vixente en cada momento de cada convocatoria, e demais normativa que resulte de 

aplicación. 

 

17. ACEPTACIÓN 

 

 A participación neste concurso supón a plena aceptación das presentes bases e a 

conformidade coas decisións do Xurado.  

 A organización resérvase o dereito a introducir, se o cre convinte, as modificacións 

necesarias para o bo funcionamento do concurso. 

CONCURSO CARTEL DA XXXII FESTA DA ANGUÍA E MOSTRA DA CAÑA DO PAÍS 

 

FICHA DE INSCRICIÓN E DECLARACIÓN RESPONSABLE 

 
D./Dª. ________________________________________________________________ 

Con D.N.I. nº ___________________________________________ e con domicilio en 

________________________________________________________________ 

con teléfono de contacto ______________________________e enderezo electrónico 

_____________________________________________________________________ 

DECLARA 

Primeiro: Que coñece as bases do CONCURSO CARTEL DA XXXII FESTA DA ANGUÍA E MOSTRA DA 

CAÑA DO PAÍS e fai constar a súa conformidade e aceptación das expresadas bases a cuxo efecto 

manifesta: 

Segundo: Que a obra co lema ___________________________________________________. 

que acompaña a esta ficha de inscrición é orixinal e inédita, non tendo sido premiado en ningún 

outro concurso. 

Terceiro: Que non se atopa en ningunha das prohibicións para ser beneficiaria de subvencións 

establecidas no artigo 13 da Lei 38/2003. 

Cuarto: Que acompaña á presente ficha de inscrición os seguintes elementos e documentación: 

 Obra de características establecidas segundo as presentes bases, co lema identificativo. 

 Sobre pechado, unicamente identificado co lema, que contén esta ficha.  

 Fotocopia do D.N.I. 

E para que conste asina a presente declaración en Valga, a _____ de ___________de 2022. 

Asdo.:  

